
ELEKTRON O‘QUV 
ADABIYOTLARNI YARATISH 
METODIKASI

Adasheva Mavludaxon Umataliyevna
Toshkent amaliy fanlar universiteti
“Raqamli va fundamental fanlar” kafedrasi dotsenti,
pedagogika fanlari bo‘yicha falsafa doktori (PhD)

Annotatsiya: Ushbu maqolada yangi avlod o‘quv adabiyotlarini uzviylik prinsipiga asoslangan elektron o‘quv-metodik 
majmualarni yaratish bo‘yicha talablar haqida batafsil ma’lumot keltirilgan.

Kalit so‘zlar: elektron o‘quv-metodik majmua (EO‘MM), elektron o‘quv qo‘llanma, model, o‘rganish vositalari, elektron 
dastur, pedagogik ta’lim sohasining yangi ochilgan ta’lim yo‘nalishlari.
Abstract: This article provides detailed information about the requirements for the creation of electronic educational and 
methodological complexes based on the principle of the integrity of the new generation of educational literature.

Key words: electronic educational and methodological complex (EUMC), electronic textbook, model, educational tools, 
electronic program, new educational directions in teacher education.
Аннотация: В данной статье представлена подробная информация о требованиях к созданию электронных учеб-
но-методических комплексов на основе принципа непрерывности учебной литературы нового поколения.

Ключевые слова: электронный учебно-методический комплекс (ЭУМК), электронное учебное пособие, модель, 
учебные средства, электронная программа, новые образовательные направления в области педагогического 
образования.

KIRISH
O‘zbekiston kelajakda buyuk davlat bo‘lishida inson omilining o‘rni beqiyosdir. O‘sib kelayotgan avlodni 

to‘g‘ri va maqsadga muvofiq tarbiyalash - ko‘p qirrali va murakkab jarayondir. An’anaviy ta’limni modernizatsi-
yalashtirishda ta’lim jarayonlarida har xil texnologiyalardan foydalanilmoqda. “...umumiy o‘rta ta’limdan boshlab 
o‘rta maxsus kasb-hunar va oliy ta’limgacha bo‘lgan bo‘g‘inlarda chuqur bilim va puxta kasb-hunar tayyorgarli-
giga ega bo‘lgan yosh avlodni tarbiyalash jarayonini o‘z ichiga olgan yaxlit uzluksiz ta’lim tizimini shakllantirish 
ishlari izchil davom ettirilganini ta’kidlamoqchiman”1, - deydi o‘z nutqida Birinchi Prezident I. Karimov.

Mamlakatning jahon hamjamiyatida egallagan o‘rni uning intellektual salohiyati bilan belgilanadi. Bugungi 
kunda inson va jamiyat ehtiyojlarini qondirishni tobora takomillashib borayotgan texnologiyalarsiz tasavvur 
qilib bo‘lmaydi. Buni rivojlangan mamlakatlar tajribasi misolida yaqqol ko‘rib turibmiz. Ma’lumki, mamlakatimiz 
mustaqillikka erishgandan so‘ng xorijiy mamlakatlar hamkorligida zamonaviy texnologiyalar bilan jihozlangan 
ishlab chiqarish korxonalari bunyod etilib, ularni kadrlar bilan ta’minlash ishlari imkon qadar hal qilinmoqda. 
Shunday bo‘lsa-da, mamlakatimizda zamonaviy mutaxassis kadrlarga bo‘lgan ehtiyoj kundan kunga kuchayib 
bormoqda. Bu masalani ijobiy hal qilish mamlakat iqtisodiyotini yuksaltirishda muhim ahamiyat kasb etadi. 
Respublikamizda barkamol shaxs va yetuk mutaxassislarni shakllantirish davlat siyosati darajasiga ko‘tarilgan.

Shu sababdan ta’lim mazmunini takomillashtirish zamonaviy axborot va kommunikatsiya texnologiyala-
rining imkoniyatlarini samarali qo‘llashni, ta’lim muassasalarida kompyuterlashtirishni rivojlantirishni, elek-
tron axborot-ta’lim resurslaridan to‘laqonli foydalanishni taqozo etmoqda. Ta’lim bosqichlari orasida uzviylikni 
ta’minlash ta’lim maqsadi, mazmuni, metodlari, shakllari, vositalari va prinsiplari orasida uzviylikni ta’minlashni 
taqozo etadi. Shu sababli uzviylikni ta’minlashda elektron o‘quv-metodik majmualardan foydalanish samarali 
hisoblanadi.

Zamonaviy ta’lim taraqqiyoti shunday imkoniyatlarga ega yaratilgan kompyuter paketlaridan tashkil topishi 
mumkin. Ulardan uyda shaxsiy kompyuterlarda, mustaqil ishlash uchun jihozlangan oliygohlarda, kompyuter 
sinflarida, yotoqxonalarda, ixtisoslashtirilgan malakaviy auditoriyalarda foydalanishimiz mumkin.

1	 https://studylib.net/doc/27887264/avtomobillar-tuzilishitexnik-xiz.o.u.salimov-2013?p=2

MAVZUGA OID ADABIYOTLAR SHARHI
Ta’lim bosqichlari o‘rtasidagi uzviylikni ta’minlash, o‘quv materiallarini tizimlashtirish va elektron o‘quv-

metodik majmualardan foydalanish masalalari tadqiqotning nazariy asosini tashkil etadi. Maqolada keltirilgan 
adabiyotlar ushbu masalalarni masalaviy yondashuv, bosqichli elektron ta’lim muhiti va axborot-kommunikat-
siya texnologiyalarining didaktik imkoniyatlari nuqtayi nazaridan yoritishga xizmat qiladi.

A. A. Maksyutinning ko‘p bosqichli masalalar tizimini algebra va matematik analiz asoslarini o‘qitish vositasi 
sifatida o‘rganishga bag‘ishlangan tadqiqoti mazkur maqoladagi masalaviy yondashuv bilan bevosita bog‘liq [1]. 
Ushbu yo‘nalish doirasida tayanch masalalar atrofida murakkabligi izchil ortib boradigan topshiriqlar tizimini 
shakllantirish muhim o‘rin tutadi. Maqolada bu yondashuv avval o‘zlashtirilgan bilimlarni yangi mavzular bilan 
bog‘lash hamda ta’lim bosqichlari o‘rtasidagi mazmuniy davomiylikni ta’minlash uchun asos sifatida qaraladi.

J. O‘. Tayirovning bosqichli elektron axborot-ta’limiy muhiti va undan foydalanish metodikasiga bag‘ish-
langan ishlari elektron ta’limni darajalar va modullar asosida tashkil etish masalasi bilan aloqadordir [2]. Mazkur 
yo‘nalish maqolada tavsiflangan tashxis testlari, mavzularni o‘zlashtirish, yakuniy nazorat va keyingi modulga 
o‘tish ketma-ketligining metodik asosini yoritishda ahamiyatlidir. Bunday tuzilma o‘quvchining tayyorgarlik dara-
jasini hisobga olish va aniqlangan bilim bo‘shliqlarini to‘ldirish imkoniyatini nazarda tutadi.

F. Zakirova va hammualliflar tomonidan tuzilgan elektron o‘quv-metodik majmualar hamda ta’lim resurs-
larini yaratish metodikasiga oid qo‘llanma majmuani ishlab chiqishning metodik jihatlarini ko‘rib chiqish uchun 
tegishli manbadir [3]. Maqola doirasida o‘quv mazmunini tanlash, uni modullarga ajratish, matn va ko‘rgazmali 
materiallarni uyg‘unlashtirish, nazorat topshiriqlari hamda foydalanish bo‘yicha ko‘rsatmalarni ishlab chiqish 
bir-biri bilan bog‘liq vazifalar sifatida talqin qilinadi.

I. P. Norenkov va A. M. Ziminning ta’limdagi axborot texnologiyalariga bag‘ishlangan o‘quv qo‘llanmasi 
elektron resurslarning ta’lim jarayonidagi o‘rnini kengroq nazariy doirada ko‘rib chiqishga xizmat qiladi [4].

M. U. Adashevaning axborot-kommunikatsiya texnologiyalarini ta’lim tizimida qo‘llashning dolzarbligi 
haqidagi maqolasi esa ushbu mavzuning zamonaviy ta’lim ehtiyojlari bilan bog‘liqligini yorituvchi manba sifa-
tida keltirilgan [5].

Mazkur adabiyotlar asosida maqolaning asosiy yo‘nalishi elektron resurs yaratish bilan bir qatorda, uning 
tarkibida ta’lim bosqichlari, o‘quv modullari, ko‘p bosqichli masalalar va baholash vositalari o‘rtasidagi uzviy 
bog‘lanishni shakllantirishdan iborat ekanini belgilash mumkin. Shu nuqtayi nazardan, matematika ta’limi 
uchun elektron o‘quv-metodik majmuani pedagogik maqsadlar bilan uyg‘un holda loyihalash markaziy masala 
hisoblanadi.

TADQIQOT METODOLOGIYASI
Mazkur ish nazariy-metodik tahlil va pedagogik loyihalash yondashuviga asoslanadi. Tadqiqotning maqsadi 

matematika ta’limida uzviylik prinsipiga tayangan elektron o‘quv-metodik majmuaning mazmuni, tuzilishi va 
undan foydalanish ketma-ketligini asoslashdan iborat. Tadqiqot obyekti matematika ta’limini elektron resurslar 
yordamida tashkil etish jarayoni, predmeti esa ta’lim bosqichlari o‘rtasidagi uzviylikni ta’minlovchi modullar, 
topshiriqlar va nazorat vositalarining o‘zaro bog‘lanishidir.

Tadqiqotning nazariy asosini uzviylik, tizimlilik, ko‘rgazmalilik, modullilik va o‘quvchining individual tayyor-
garligini hisobga olish prinsiplari tashkil etadi. Uzviylik prinsipi har bir yangi mavzuni avval o‘zlashtirilgan bilim-
larga tayangan holda tashkil etish va keyingi o‘quv faoliyatiga tayyorgarlik yaratishni nazarda tutadi. Tizimlilik va 
modullilik esa o‘quv mazmunini maqsadi, natijasi va baholash vositalari aniq belgilangan qismlarga ajratishga 
xizmat qiladi.

Ish doirasida adabiyotlarni nazariy tahlil qilish, taqqoslash, umumlashtirish, tizimli yondashuv va pedagogik 
modellashtirish usullari qo‘llaniladi. Nazariy tahlil orqali elektron ta’lim resurslari hamda ko‘p bosqichli masalalar 
tizimiga oid yondashuvlar ko‘rib chiqiladi. Taqqoslash usuli yordamida ta’lim bosqichlaridagi tayanch bilimlar, 
yangi tushunchalar va kutiladigan o‘quv natijalari o‘rtasidagi bog‘lanishlar aniqlanadi. Pedagogik modellashtirish 
majmuaning tarkibiy qismlari va foydalanuvchining o‘quv faoliyati ketma-ketligini belgilash uchun qo‘llaniladi.

Elektron o‘quv-metodik majmuani loyihalashda dastlab kursning mazmuniy elementlari va ularni o‘zlashti-
rish uchun zarur boshlang‘ich bilimlar aniqlanadi. Keyin mazmun o‘zaro bog‘langan modullarga ajratilib, har bir 
modul uchun o‘quv maqsadlari, tayanch tushunchalar, ko‘p bosqichli masalalar va nazorat topshiriqlari belgi-
lanadi. Ko‘rgazmali materiallar mavzuning xususiyati va tushuntirish ehtiyojidan kelib chiqib tanlanadi. Matn, 
grafik, chizma va animatsiyalarning vazifasi o‘quv mazmunini tushunishga ko‘maklashishdan iborat bo‘lib, 
ularning ortiqcha qo‘llanishi cheklanadi.

Majmuadan foydalanish modeli tashxis, o‘rganish, nazorat va qayta o‘zlashtirish bosqichlarini qamrab 
oladi. Tashxis testlari boshlang‘ich tayyorgarlikni aniqlashga, modul yakunidagi testlar esa belgilangan o‘quv 

natijalariga erishilganini baholashga yo‘naltiriladi. Yetarli natijaga erishilmagan hollarda foydalanuvchi xatolar 
bilan bog‘liq mavzularga qaytadi va tegishli topshiriqlarni qayta bajaradi. Moduldan o‘tish mezonlari uning 
maqsadi va topshiriqlar murakkabligiga muvofiq oldindan belgilanishi lozim.

Taklif etilayotgan majmuani baholash uchun mazmunning izchilligi, modullar o‘rtasidagi uzviylik, navigatsi-
yaning tushunarliligi, ko‘rgazmali vositalarning maqsadga muvofiqligi va mustaqil ishlash imkoniyatlari asosiy 
mezonlar sifatida olinadi. Maqolada empirik ma’lumotlar keltirilmagani uchun majmuaning o‘zlashtirish nati-
jalariga ta’siri statistik jihatdan baholanmaydi. Ushbu ta’sirni aniqlash keyingi tajriba-sinov tadqiqotining vazifasi 
hisoblanadi.

TAHLIL VA NATIJALAR
Elektron o‘quv qo‘llanmani (hatto eng zo‘rini ham) kitob shakliga almashtirish shart ham, kerak ham emas. 

Ekranlashtirilgan o‘quv adabiyotining bu janri mutlaqo yangidir. Kitobni xuddi film tomosha qilgandek tushunish 
mumkin. Bu janrni yangilash ham oson, ham qulay bo‘lib, qidirish tizimiga ega. Unda boy ma’lumotlar: video, 
kartinka, ma’lumotnomalar, matnlar joy olgan.

Elektron o‘quv qo‘llanma maksimal darajada tushunish va tushuntirish imkoniyatiga ega bo‘lishi, inson 
miyasi va ongiga nafaqat eshitish, balki ko‘rish orqali ham yetib borishi, kompyuter tushuntirishidan foydalanishi 
kerak. Tashkil qiluvchi matnlar hajmi chegaralangan bo‘lishi kerak.

Uning turlari va funksiyalari. Ya. Komenskiy XVII asrdayoq ko‘rgazmalilikni shunday ta’riflaydi: har bir 
narsani hissiyotlar bilan anglash, o‘rganilayotgan obyektni his-tuyg‘ular orqali anglash, maket va modellarni 
o‘quvchi-talabalar orqali kuzatish. O‘qitish ko‘rgazmaliligi avval aniq obyektni anglash deb tushunilgan. Masalan, 
real predmet va hodisalar o‘z boshlang‘ich ko‘rinishida, mashinalar modellari, ko‘rgazmali tarqatma materiallar, 
jadvallar va ayrim chizmali dasturlar, o‘quv kinofilmlari shular jumlasidandir.

Zamonaviy didaktika shuni ta’kidlaydiki, ko‘rgazmalilik tushunchasi nafaqat konkret vizual predmetlarga, 
balki modellarga ham tayanadi. Model - bu nima? Odatdagi ko‘rgazmalilikdan farqi nimada? Model - bu obyekt 
yoki obyektlar turlarining shartli ko‘rinishi. O‘rganilayotgan obyektning tashqi ko‘rinishi haqida tasavvur hosil 
qiluvchi natural predmetlar anglatadi. Model esa faqat hodisa va jarayonning ayrim zarur bo‘lgan tomonlarini 
ko‘rsatadi. Bu tomonlar to‘g‘ri aks ettirilishi, o‘rganilayotgan hodisa uchun izomorf bo‘lishi zarur.

O‘rganish vositalari ko‘rgazmali bo‘lishi uchun hodisa modelga aylantirilishi kerak. Uning asosiy xossala-
rini ko‘rsatish (ya’ni model o‘rganilayotgan hodisaga izomorf bo‘lishi kerak) modelning tushunarliligini ta’min-
laydi. Izomorflik va oddiylik - bu ko‘rgazmalilikning farqli tomonlari. O‘quv modellarining nazariy tushunchalar 
shakllanishidagi o‘rni Davydov tomonidan ilmiy fikrlash asosi deb topildi. O‘quv modellarini u ko‘rgazmalilik 
va tushuncha uyg‘unligi deb ta’riflaydi. Modellashtirishni Davydov ko‘rgazmalilikni to‘ldiruvchi didaktik prinsip 
deydi.

Elektron dasturning maqsadi - o‘quv materialining hamma yutuqlarini saqlab qolish emas, balki kompyuter 
orqali tasvirlash uchun ko‘rgazmalarni tanlash. Tasviriy material turi va soni qaysi tartibda tanlanadi?

Bizningcha, o‘quv matnining tushunilishi qiyin joyiga tasvir kiritiladi. Qo‘shimcha ko‘rgazmali tasvir mavzu-
viy-mazmuniy bloklarning uyg‘unlashishi va tartiblanishi uchun xizmat qiladi. Kompyuter texnologiyasi asosi-
dagi elektron dasturga hamma axborotni sig‘dirish maqsadi qo‘yilmaydi. Bu o‘quvchi-talabani matn parchasini 
o‘rganishdan chalg‘itadi.

Talabaga cheksiz erkinlik berish o‘quv jarayonida ayrim qiyinchiliklarni yuzaga keltirishi mumkin. Rasmdan 
lug‘atga, boshqa gipermatnga ko‘chish har doim ham maqsadga muvofiq emas. Lekin uni erkinlikdan mahrum 
etish ham kerak emas. Oqilona muvozanat zarur: o‘qitish usulida chiziqli yoki modulli tuzilma yaratilishi kerak.

Gipermatnda harakatli rasmlarning ko‘pligi va dinamikasi chiziqli bilim olishni susaytirishi, animatsiya esa 
bilimlarni to‘liq o‘zlashtirishga xalaqit berishi mumkin.

Bir mavzuda nechta tasvir bo‘lishi kerak?
Bu nazariy o‘quv dasturining mazmuni va xarakteriga bog‘liq.
Ko‘rgazmalarga boy betlar yoki elektron matnlar kerakmi?
Bir marta tasvirni ko‘rish elektron matnni ko‘p marta o‘qishdan yaxshiroq.
Misol uchun, siz yumuq ko‘z bilan notanish xonaga kirib, yoningizdagidan xonani tasvirlashni so‘raysiz. 

Unga xonani 3-5 sekund ichida ko‘rgani ma’qul. Xonani tasvir vositasi orqali qanday tasavvur etsa bo‘ladi?
Tasvir soni va beti aniq belgilanmaydi, quyidagi omillarga asoslanadi:

1.	 O‘quv matnining mazmuni va xarakteriga ko‘ra;

2.	 O‘quv uslubiga ko‘ra;

3.	 O‘quv muassasasiga ko‘ra.

Axborotni ko‘z oldiga keltirish deb anglash jarayoniga ko‘z yoki quloq, yoki baravariga ikkalasi yoxud hissi-
yotlarni jalb qilish tushuniladi. O‘quv dasturini anglash uni ko‘z oldiga keltirishdan boshlanadi. Shuning uchun 
barcha sezgi organlari ishga tushadi, shu tufayli o‘quv matni tez va oson o‘zlashtiriladi. Tasviriy materialning 
bo‘lishi kamlik qiladi, u tushunarli, o‘zaro bog‘langan va dolzarb bo‘lishi kerak. Bunda tasvir vositalaridan foyda-
laniladi.

Yaxshi jihozlangan o‘quv matni umumiy holatga ijobiy ta’sir etadi. Rangga qiziqish oshadi. Diqqat va 
faoliyat uyg‘unlashadi, kuzatuvchanlik va sezgirlik oshadi, xotira tayyorlanadi, fikrlash jarayoni yengillashadi, 
o‘quv materiali o‘zlashtiriladi.

Demak, akademik litsey, kasb-hunar kollejida boshlanib, oliy ta’lim bosqichida davom etadigan fanlardan 
shu ta’lim bosqichlarida dars beradigan o‘qituvchilar hamkorligida uzviylik prinsipiga asoslangan elektron o‘quv-
metodik majmualarni yaratish muhim masala hisoblanadi.

Elektron o‘quv-metodik majmualarni yaratish bo‘yicha bir qator talablar ishlab chiqilgan. Uzviylik prinsipiga 
asoslangan elektron o‘quv-metodik majmualarni yaratish bo‘yicha yuqoridagi talablarga qo‘shimcha ravishda 
quyidagi talablarni qo‘yish mumkin:

1.	 Oldin o‘rganilgan o‘quv materialini hozirda va kelajakda o‘rganish istiqbollarini hisobga olish;

2.	 O‘quv materiallarini o‘rganishda turli tafakkur usullarini uyg‘unlashtirish;

3.	 Psixologiyadagi turli o‘zlashtirish nazariyalari yutuqlarini hisobga olish;

4.	 Ko‘p bosqichli masalalar tizimidan foydalanish;

5.	 Tarixiy materiallar va tatbiqiy masalalar (sohalar bo‘yicha) bloklarini kiritish.

Biz matematika ta’lim jarayonini loyihalash fani sifatida o‘qitiladigan pedagogik ta’lim sohasining yangi 
ochilgan ta’lim yo‘nalishlarida o‘qitiladigan matematika kurslari uchun yagona elektron o‘quv-metodik majmuani 
yaratmoqdamiz.

Uzviylik rivojlanish qonuniyati bo‘lib, u rivojlanuvchi obyektning yangi sathda avvalgi xossalari, parametrlari 
va funksional tavsifnomalarini tadqiq qilingan ko‘rinishda saqlab qolishni bildiradi.

Shu sababli ta’lim maqsadi, mazmuni, shakllari, metodlari va vositalari har bir konkret bosqichda avvalgi 
ta’lim va rivojlanish natijalariga suyanishi va bir vaqtda kelgusi rivojlanish istiqbollari va potensial tendensiyala-
rini hisobga olishi lozim.

Shu maqsadda ko‘p bosqichli masalalar tizimi g‘oyasiga asoslangan masalaviy yondashuvdan foydalanish 
samarali hisoblanadi. Bu g‘oyaning mohiyati quyidagidan iborat: dastlab mavzu, kursning mazmun elementlari 
aniqlanadi, so‘ngra tayanch masalalar aniqlanib, ularning atrofida ko‘p bosqichli masalalar tizimi tuziladi.

Quyida elektron o‘quv-metodik majmuadan foydalanish ketma-ketligi bilan tanishtirib o‘tamiz.
Bosh menyu - uchta muhitdan iborat bo‘lib, har bir muhitga mos ravishda darajalar belgilangan hamda har 

bir muhit boshqa muhitlar bilan bevosita uzviy bog‘liqdir, ya’ni davomiydir.
Har bir muhit mos ravishda modullardan, modullar esa mavzulardan iborat. Modullarga kirishdan oldin 

ularga qo‘yiladigan talablar bilan tanishiladi. Talablar talabaning modulga kirishdan oldingi, kirgandan so‘nggi 
va chiqish davridagi bilim saviyasiga ko‘ra darajalarga ajratilgan. Talaba talablar bilan tanishgach, tashxis 
testlarini topshiradi. Tashxis testlaridan yetarli ball to‘plagan talaba mavzular mundarijasiga yuzlanadi. Talaba 
kerakli mavzuni o‘zlashtirgach, modullar yakunida nazorat testlarini topshiradi. Nazorat testlaridan yetarlicha 
ball to‘plagan talabagina keyingi modulga o‘tishi mumkin. Aks holda, joriy modulning kirish qismiga qaytib 
boradi. Nazorat testlaridan yetarli ball to‘play olmagan talaba aynan qaysi testlarda xato qilganligi va shu test 
olingan mavzuni aniqlash imkoniyatiga ega bo‘ladi hamda qayta o‘zlashtiradi.

Mavzularda matnlar bilan birga chizmalar, grafiklar va navigatsiyali animatsiyalardan foydalanish mumkin. 
Bundan tashqari, modullar bosqichli testlar, faol kalit so‘zlar, murakkab mavzular uchun dinamik animatsiyalar 
va talabalar uchun mustaqil ishlardan iborat.

Har bir muhitning o‘z menyusi bo‘lib, menyuda bosqichli testlar, faol kalit so‘zlar, dinamik animatsiyalar 
hamda talabalarning mustaqil ishlashi uchun misol va masalalar bo‘limi tashkil etilgan. Foydalanuvchi ushbu 
bo‘limlarga mavzu ichidan hamda menyudan to‘g‘ridan-to‘g‘ri murojaat qilishi mumkin.

Shu bilan birga, elektron o‘quv-metodik majmualarni qayta ishlash bo‘yicha metodik ko‘rsatmalar bilan 
tanishamiz.

Buning uchun birinchi qadamda elektron o‘quv qo‘llanmani qayta ishlash uchun nashriyot yoki elektron 
nashriyotni tanlash kerak.

1.	 To‘la standartlashtirilgan dasturga mos keladi;

2.	 Gipermatnlarni yaratish qulay;

3.	 Masala va misollari ko‘p;

4.	 Qulay formatli.

Ikkinchi qadam: Nashriyot bilan kelishuvni tasdiqlash (unga narxi va sifati ham kiradi).

Uchinchi qadam: Kirish haqida, ya’ni materiallar necha bo‘limdan iboratligi va nima haqida ekanligi haqida 
ma’lumot berish.

To‘rtinchi qadam: Mavzularni bo‘limlarga moslab qo‘yish. Modulyatsiya va gipermatn o‘rtasidagi aloqani 
aniqlash.

Beshinchi qadam: Gipermatn elektron shakl ko‘rinishida keladi.

Oltinchi qadam: Talabalar va o‘qituvchilarga kerakli bo‘lgan elektron o‘quv-metodik majmua yaratiladi. Endi 
elektron o‘quv-metodik majmua multimedia yordamida keyingi takomillashtirishga tayyor bo‘ladi.

Yettinchi qadam: Matn multimedia ma’lumotlari bilan almashadi.

Sakkizinchi qadam: Ovozli matn yaratish.

To‘qqizinchi qadam: Testlar diktofonga yozib olish uchun kompyuterda qayta ishlanadi.

O‘ninchi qadam: Vizualizatsiyali matn yaratiladi.

Elektron o‘quv-metodik majmuani ishlatishga tayyorlash

Shu qadamlarning bajarilishiga quyidagi jarayonlar kiradi:

1.	 Testlash;

2.	 Ekspluatatsiya bo‘yicha ko‘rsatmalarni yozish;

3.	 Metodik ta’minotni qayta ishlash;

4.	 Ma’lumotlarni ro‘yxatdan o‘tkazishga tayyorlash;

5.	 Elektron o‘quv qo‘llanmasini himoyalash va tarqatish.

Elektron o‘quv-metodik majmuani uslubiy ta’minlash

Agar elektron o‘quv-metodik majmuani yaratishda metodik ma’lumotlarni qayta ishlash ko‘zda tutilmasa, 
EO‘Q qo‘llanma sifatida ishlatilmaydi. Zamonaviy o‘quv ma’lumotlarini yangilash uchun hammaga bir xil foyda-
lanish imkoniyati (ruxsat) bo‘lishi kerak. Biroq o‘qituvchilarning yangi texnologiyalar bilan ishlash ko‘nikmalarini 
yanada rivojlantirish zarur. Chunki yangi texnologiyalar yaratilishi bilan o‘quv dasturlari, ma’ruzalar va amaliy 
ishlarni ham mos ravishda o‘zgartirish kerak.

Agar bu metodikani qo‘llasak, barcha uylarda, xonalarda, auditoriyalarda va yotoqxonalarda talab etilgan 
qurilmalar bo‘lishi kerak. Biroq hozircha bunday sharoitlarni yanada rivojlantirish zarurati mavjud. Kompyuter 
orqali ta’lim olish uchun nafaqat hammada kompyuter bo‘lishi, balki kompyuterning yaxshi ishlashi ham shart. 
Shu qo‘llanmadan foydalanish davomida faqat kompyuter bilan ishlash bilan cheklanmaslik kerak. Uy vazi-
falarini (masalan, matematika fanidan misol va masalalarni) qo‘lda yechish kerak, chunki kompyuterda tayyor 
dasturlar mavjud. Kompyuterdan haddan tashqari foydalanish talabaning mustaqil ishlash faolligini susaytirishi 
mumkin. Lekin kompyuter bilan ishlash ham oson, ham kam vaqt oladi.

Quyidagi qismlar maqolangiz mazmuni va undagi adabiyotlar ro‘yxati asosida tayyorlandi. Manbalarning 
to‘liq matni berilmagani sababli ularga tekshirilmagan natijalar nisbat berilmadi. Metodologiya nazariy va 
loyihalash yondashuviga asoslandi, chunki maqolada tajriba-sinov ma’lumotlari keltirilmagan.

XULOSA VA TAKLIFLAR
Maqoladagi nazariy-metodik tahlil matematika ta’limida elektron o‘quv-metodik majmualarni uzviylik prin-

sipi asosida loyihalash muhimligini ko‘rsatadi. Bunday majmuada avvalgi bilimlar, joriy o‘quv mazmuni va 
keyingi ta’lim bosqichlarining talablari o‘zaro bog‘lanishi lozim. Shu sababli elektron resursning pedagogik 
qiymati uning mazmuni, topshiriqlari va nazorat vositalari qanchalik izchil tashkil etilgani bilan belgilanadi.

Modulli tuzilma, tashxis va yakuniy nazorat testlari, ko‘p bosqichli masalalar hamda xatolar asosida qayta 
o‘zlashtirish imkoniyati taklif etilayotgan majmuaning asosiy tarkibiy qismlaridir. Ushbu qismlarning uyg‘unligi 
o‘quv faoliyatini izchil tashkil etish, tayyorgarlikdagi bo‘shliqlarni aniqlash va mustaqil ishlashni qo‘llab-quvvat-
lash uchun metodik sharoit yaratadi.

Ko‘rgazmali vositalarni tanlashda ularning o‘quv maqsadiga mosligi, tushunarliligi va matn bilan mazmuniy 
bog‘liqligi ustuvor bo‘lishi kerak. Matematika ta’limida elektron vositalardan foydalanish yozma yechimlar, 
mantiqiy asoslash va mustaqil fikrlashni talab qiladigan topshiriqlar bilan uyg‘unlashtirilishi zarur. Majmuani 
amaliyotga joriy etish esa texnik ta’minot, o‘qituvchilarning tayyorgarligi va metodik ko‘rsatmalarning mavjud-
ligini hisobga olishni talab etadi.

Taklif etilgan yondashuv uzviylikka asoslangan elektron o‘quv-metodik majmuani ishlab chiqish uchun 
nazariy-metodik asos bo‘lib xizmat qiladi. Uning amaliy samaradorligini tasdiqlash uchun keyingi bosqichda 
tajriba-sinov ishlarini tashkil etish, o‘quv natijalarini taqqoslash va foydalanish jarayonida yuzaga keladigan 
qiyinchiliklarni baholash lozim.

Foydalanilgan adabiyotlar ro‘yxati:
1.	 Maksyutin A.A. Mnogourovnevaya sistema zadach kak sredstvo obucheniya uchaщixsya sredney shkolы algebre i 

nachalam matematicheskogo analiza. Dis. kand. ped. nauk: 13.00.02. - Samara. 2007., 128-134 betlar.
2.	 Tayirov J.O‘. Bosqichli elektron axborot-ta’limiy muhiti va undan foydalanish metodikasi // Akademik litsey va kasb-

hunar kollejlarida fizika, matematika va informatika fanlarini o‘qitishni takomillashtirish istiqbollari (7-Respublika ilmiy 
- amaliy konferensiya) T-2011. 124-126 betlar.

3.	 Elektron o‘quv-metodik majmualar va ta’lim resurslarini yaratish metodikasi. Metodik qo‘llanma. Tuzuvchilar: F.Za-
kirova va boshq. - T.: OO‘MTV, 2010. - 57 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

